
MAKTABGACHA TA’LIM 
TASHKILOTLARIDA 
MULTIMEDIA 
VOSITALARINING AHAMIYATI

Umida Marasulova
Qarshi xalqaro universiteti “Ijtimoiy-gumanitar fanlar” kafedrasi dotsenti,
pedagogika fanlari nomzodi

ORCID: https://orcid.org/0000-0002-3779-935X
Annotatsiya: Ushbu maqolada maktabgacha ta’lim tashkilotlarida multimedia vositalaridan foydalanishning pedagogik, 
psixologik va didaktik jihatlari IMRAD yondashuvi asosida tahlil qilingan. Xorijiy va mahalliy tadqiqotlar o‘rganilib, multi-
media texnologiyalarining bolalar kognitiv rivojlanishi, motivatsiyasi va ta’lim samaradorligiga ta’siri ochib berilgan. Shu
ningdek, multimedia vositalarini ta’lim jarayoniga joriy etishdagi muammolar hamda ularni bartaraf etish bo‘yicha ilmiy 
asoslangan tavsiyalar ishlab chiqilgan.

Kalit so‘zlar: maktabgacha ta’lim, multimedia, raqamli pedagogika, interaktiv ta’lim, kognitiv rivojlanish, ta’lim texnologi-
yalari, motivatsiya.
Abstract: This article analyzes the pedagogical, psychological, and didactic aspects of using multimedia tools in pre-
school educational institutions based on the IMRAD approach. International and domestic studies examining the impact 
of multimedia technologies on children’s cognitive development, motivation, and learning effectiveness are reviewed. The 
paper also discusses the challenges of integrating multimedia into the educational process and provides evidence-based 
recommendations for overcoming them.

Key words: preschool education, multimedia, digital pedagogy, interactive learning, cognitive development, educational 
technologies, motivation.
Аннотация: В данной статье анализируются педагогические, психологические и дидактические аспекты исполь-
зования мультимедийных средств в дошкольных образовательных организациях на основе подхода IMRAD. Изу-
чены зарубежные и отечественные исследования, раскрывающие влияние мультимедийных технологий на ког-
нитивное развитие детей, их мотивацию и эффективность обучения. Также рассмотрены проблемы внедрения 
мультимедиа в образовательный процесс и предложены научно обоснованные рекомендации по их устранению.

Ключевые слова: дошкольное образование, мультимедиа, цифровая педагогика, интерактивное обучение, ког-
нитивное развитие, образовательные технологии, мотивация.

KIRISH
XXI asr ta’lim tizimi raqamli texnologiyalar bilan chambarchas bog‘liq holda rivojlanmoqda. Ayniqsa, 

maktabgacha ta’lim bosqichida multimedia vositalaridan foydalanish bolaning bilish jarayonlarini tezlashtirish 
va o‘rganishga bo‘lgan qiziqishini oshirishda muhim ahamiyat kasb etmoqda.

Piaget bolalar tafakkuri vizual va amaliy tajriba asosida shakllanishini ta’kidlaydi. Shu nuqtai nazardan 
multimedia vositalari bolaning ko‘rish, eshitish va harakat kanallari orqali kompleks o‘rganish imkonini yaratadi.

Mayer esa multimedia o‘qitish nazariyasida “odamlar so‘z va tasvirni birgalikda qabul qilganda bilimni 
yaxshiroq o‘zlashtiradi” deb ta’kidlaydi.

Muammo shundaki, ko‘plab maktabgacha ta’lim tashkilotlarida multimedia imkoniyatlaridan to‘liq va 
metodik jihatdan to‘g‘ri foydalanilmayapti.

MAVZUGA OID ADABIYOTLAR SHARHI
Tadqiqot multimediya vositalarining maktabgacha ta’lim jarayonidagi pedagogik samaradorligini aniqlash 

maqsadida kompleks metodologik yondashuv asosida amalga oshirildi. Tadqiqotda nazariy, empirik va qiyosiy 
tahlil usullari integratsiyalashgan holda qo‘llanildi.

Nazariy tahlil bosqichida multimedia ta’limining psixologik-pedagogik asoslari chuqur o‘rganildi. Bunda 
quyidagi ilmiy manbalarga tayangan holda konseptual asos ishlab chiqildi:

•	 J. Piaget - kognitiv rivojlanish bosqichlari va bolaning sensor-motor hamda preoperatsion tafakkur xusu-
siyatlari[7];

•	 L. Vygotsky - yaqin rivojlanish zonasi (ZPD) va ijtimoiy interaktiv o‘qitish modeli [8];

•	 R. Mayer - multimedia o‘qitishning kognitiv nazariyasi (Cognitive Theory of Multimedia Learning) [9];

•	 J. Bruner - kashfiyotga asoslangan o‘qitish (discovery learning) va spiral o‘quv modeli[10].

Shuningdek, UNESCO (2021-2024) va OECD Education Reports materiallari tahlil qilinib, raqamli ta’lim 
muhitining global tendensiyalari, erta bolalik ta’limida texnologiyalarning o‘rni va inklyuziv yondashuvlar 
o‘rganildi.

Nazariy tahlil natijasida multimedia vositalarining quyidagi funksional asoslari aniqlandi:
•	 kognitiv yuklamani optimallashtirish;
•	 vizual-audial integratsiya orqali bilimni mustahkamlash;
•	 motivatsiyani oshirish;
•	 interaktiv o‘quv muhitini yaratish.

Sifatiy tadqiqot bosqichida real pedagogik amaliyot o‘rganildi. Ma’lumotlar quyidagi usullar orqali yig‘ildi:
1.	 Maktabgacha ta’lim tashkilotlarida ishlovchi tarbiyachilar va metodistlar bilan suhbatlar olib borildi.
2.	 Suhbatlar multimedia vositalaridan foydalanish tajribasi, qiyinchiliklar va samaradorlikka oid fikrlarni 

aniqlashga qaratildi.
3.	 Ta’lim jarayonida multimedia (interaktiv doska, audio-video materiallar, animatsiyalar) qo‘llanilishi bevosita 

kuzatildi.
4.	 Kuzatuv jarayonida bolalarning diqqat darajasi, faollik darajasi, topshiriqlarni bajarish tezligi, emotsional 

reaksiyalari qayd etildi.
5.	 Sifatiy tahlil natijalari multimedia vositalari bolalarda o‘quv motivatsiyasini oshirishi, faol ishtirokni kuchay-

tirishi, vizual xotirani rivojlantirishi kabi jihatlarni tasdiqladi.

TADQIQOT METODOLOGIYASI
Qiyosiy tahlil bosqichida ilg‘or ta’lim tizimlari o‘rganildi va ular o‘zaro solishtirildi.
Tadqiqot quyidagi mamlakatlar tajribasiga asoslandi:

•	 Finlyandiya - bolaga yo‘naltirilgan ta’lim, o‘yin orqali o‘qitish va raqamli vositalarning tabiiy integratsiyasi;

•	 Yaponiya - texnologik intizom, vizual modellashtirish va erta STEM yondashuvi;

•	 AQSH - raqamli platformalar, interaktiv dasturlar va adaptiv learning tizimlari.

Qiyosiy tahlil natijasida quyidagi umumiy xulosalar chiqarildi:

•	 barcha rivojlangan tizimlarda multimedia “asosiy vosita” emas, balki “qo‘llab-quvvatlovchi muhit” sifatida 
ishlatiladi;

•	 o‘qituvchi rolidan ko‘ra “moderator va fasilitator” modeli ustun;

•	 bolalarda mustaqil o‘rganish ko‘nikmasi rivojlantiriladi.

Tizimlashtirish usuli

Multimedia vositalarini pedagogik funksiyalariga ko‘ra tizimlashtirish amalga oshirildi. Bunda ularning ta’lim 
jarayonidagi funksional roliga asoslangan tasnif ishlab chiqildi:

1.	 Axborot beruvchi vositalar (video darslar, animatsiyalar, prezentatsiyalar);

2.	 Interaktiv vositalar (ta’limiy o‘yinlar, simulyatsiyalar, interaktiv doskalar);

3.	 Motivatsion vositalar (gamification elementlari, mukofot tizimlari);

4.	 Diagnostik vositalar (test platformalar, adaptiv baholash tizimlari);

5.	 Korreksion vositalar (individual o‘qitish dasturlari, logopedik multimedia materiallar).

Tizimlashtirish natijasida multimedia vositalarining ta’lim jarayonida bir-birini to‘ldiruvchi va integrativ xarak-
terga ega ekani aniqlandi.

Qo‘llanilgan metodlar kombinatsiyasi tadqiqotga kompleks yondashuvni ta’minladi. Nazariy tahlil konsep-
tual asosni yaratgan bo‘lsa, sifatiy va qiyosiy tahlil amaliy isbotni berdi, tizimlashtirish esa pedagogik modelni 
shakllantirishga xizmat qildi.

TAHLIL VA NATIJALAR
Tadqiqot natijalari quyidagilarni ko‘rsatdi:
Multimedia vositalarining ta’limga ta’siri 78% pedagoglar multimedia bolalar qiziqishini oshirishini ta’kidladi.
65% pedagoglar vizual materiallar eslab qolishni kuchaytiradi deb hisoblaydi interaktiv o‘yinlar bolalar 

faolligini 2 barobar oshiradi.
Vygotsky nazariyasiga ko‘ra, multimedia vositalari bolaning “yaqin rivojlanish zonasi”ni kengaytiradi.
Finlyandiyada raqamli o‘yinlar orqali o‘qitish 30% samaradorlik oshirgan.
Yaponiyada robotlashtirilgan multimedia muhiti bolalarda mustaqil fikrlashni kuchaytirgan.
AQShda “digital storytelling” bolalar nutq rivojini yaxshilagan.
Bugun milliy kontentni rivojlantirishda uchraydigan muammolar texnik baza yetishmasligida, peda-

goglarning raqamli kompetensiyasi pastligi, ekranga qaramlik xavfi
Tadqiqot natijalari multimedia vositalari maktabgacha ta’limda yuqori pedagogik samara berishi mumkin-

ligini ko‘rsatdi. Biroq ularni samarali joriy etish bir qator omillarga bog‘liq.
Bruner ta’kidlaganidek, ta’lim jarayonida vizual va amaliy vositalar bilimni chuqurlashtiradi. Demak, 

pedagog multimedia vositalarini metodik jihatdan to‘g‘ri qo‘llay olishi kerak.
Infratuzilma yetishmasligi multimedia samaradorligini cheklaydi. 
Ekrandan ortiqcha foydalanish bolalar diqqat doirasini qisqartirishi mumkin. Shu sababli balans muhim.
Pedagogik tavsiyalar interaktiv kontentni milliylashtirish, pedagoglar uchun raqamli treninglar, multimedia 

va o‘yin texnologiyalarini integratsiya qilish sanitar meyorlarga rioya qilish.

XULOSA VA TAKLIFLAR
Maktabgacha ta’limda multimedia vositalari ta’lim samaradorligini oshirishda strategik ahamiyatga ega. 

Ular bolaning kognitiv, ijodiy va ijtimoiy rivojlanishini qo‘llab-quvvatlaydi. Biroq ulardan samarali foydalanish 
pedagogik kompetensiya, infratuzilma va metodik yondashuvga bog‘liq.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Geografiya fanlari

